
Uttale - 2. gongs hgyring kommuneplanens arealdel - Meland
kommune

Vi viser til e-post med planframlegg motteke 13.03.2015. Vi viser ogsa til var uttale til 1.
gongs heyring av planen og dialogen som har vore om det planframlegget.

Det er gjort ein del endringar i planen etter den forste hayringa. Nokre av desse endringane
vart presentert og drefta i dialogmete 24.03.2015. Andre endringar har vi blitt merksame pa i
ettertid.

Vi har ikkje motteke referat fré dialogmetet. Denne uttalen vert derfor skriven med atterhald
om at vi har oppfatta semja som metet leidde fram til pa rett mate.

Langeland

T8 Langeland
Dette omradet var tidlegare omréde S1. Det er no endra fra sentrumsformal til offentleg eller

privat tenesteyting. Planen inneheld ikkje eigne foresegner om dette omradet. Som opplyst i
dialogmetet foreset Statens vegvesen at det vert innarbeidd rekkefelgekrav om at nye
bygg/anlegg i omradet ikkje kan takast i bruk for det er etablert ny(e) planskild(e) kryssing(ar)
over fv 564 og nytt vegtilbod for mjuke trafikantar langs fv 244 fra Frekhaug sentrum til
Sagstad skule og idrettsomradet pd Fossemyra.

Ny foresegn 1.5.4 set krav om naudsynt fortau/gang- og sykkelveg til naraste skule. Behovet
for trygg skuleveg er normalt knytt til bustadomréade. T8 Langeland er ikkje eit bustadomrade.
Utbygging av omradet krev likevel fortau/gang- og sykkelveg langs fv 244 pa grunn av at det
ma péareknast auka gang- og sykkeltrafikk langs fylkesvegen mellom det nye
utbyggingsomradet og Frekhaug sentrum/Sagstad skule/Fossemyra. Rekkefolgekravet ma
kome klart fram av feresegnene.

B6 Langeland
Dette omradet er lagt inn som framtidig bustadomréade. Tilkomst til omradet skjer i dag via

kommunal gang- og sykkelveg som er vegen for mjuke trafikantar mellom Frekhaug sentrum

og Sagstad skule / idrettsomrédet pa Fossemyra. Vegen fungerer i praksis som gang- og
sykkelveg langs fv 244 Sagstadvegen, da det ikkje er eige tilbod til mjuke trafikantar langs
den.

Som opplyst i dialogmetet foreset Statens vegvesen at det vert innarbeidd eit rekkefolgekrav i
kommuneplanen om at det ikkje kan setjast i gang ny utbygging i B6 Langeland for det er
etablert eige vegtilbod til mjuke trafikantar langs fv 244 mellom Frekhaug sentrum og skule-
og idrettsomradet.

Det er allereie gang- og sykkelveg fra B6 til Sagstad skule. Problemstillinga for dette omradet
er at vidare bustadutbygging her vil fore til meir keyring p& gang- og sykkelvegen, og slik
forringe standarden pa vegtilbodet til mjuke trafikantar som skal g3 til skulen fra andre
bustadomréade.

Statens vegvesen legg til grunn at rekkefolgekrav i samsvar med foringane ovanfor vert
innarbeida i planen for den kan eigengodkjennast av kommunen.

BN1 Holme

P& Holme er det tett inntil fv 247 lagt ut ein eigedom til kombinert formal busetnad og anlegg.
Heile denne eigedomen ligg innanfor byggegrensa langs fylkesvegen og nzr kryss med fv
564. Det er avgrensa kva utbygging som kan skje s tett inntil fylkesveganlegg.

N17 Espetveit

Pa Espetveit er det lagt ut areal for hotell/helseforetak. Det er uklart kva trafikk ei slik
utbygging vil fore til. Omréadet ligg langs fylkesveg 245, men si langt ute at det ikkje er
omfatta av reguleringsplanen for utbetring av vegen (plan ID 20070004). Utbygging av dette
omrédet vil kunne krevje regulering og utbygging av ei lengre strekning fylkesveg for at krav
til teknisk infrastruktur skal verte oppfylt.

Statens vegvesen er kritisk til at omradet vert lagt ut til utbygging, og stiller sporsmal ved om
det kan realiserast.

SN13 Ryland

I dialogmetet vart det informert om at omrade N10 var vesentleg redusert. Det vart ikkje
opplyst om at deler av omradet er endra til Spreidd neering — oppstillingsplass for campingbil
og campingvogn. Omradet SN 13 Ryland ma etter Statens vegvesen si vurdering sjiast i
samanheng med naeringsomradet N10 like ved. Dersom det skal etablerast ein
oppstillingsplass for campingbil og campingvogn her, ber den inngd som del av
naeringsomrddet N10 og omfattast av plankravet i foresegnene. Eit campinganlegg vil i seg
sjelv kunne vere eit s omfattande tiltak at det vil kunne vere reguleringspliktig etter plan- og
bygningslova. I dette omradet er det mellom anna sarlege problemstillingar knytte til
veginteressene.

N13 og N14 Landsvik

Dei nye neringsomrada pd Landsvik vart drofta i dialogmetet. Statens vegvesen rar framleis
til at omréda vert tekne ut av planen, da eventuell framtidig veg til omradet (Sambandet vest)
er uavklara.

Den nye foresegna om omréda (1.5.6) ivaretek ikkje veginteressene godt nok. Slik foresegna
stér i hoyringsframlegget, er rekkefelgekravet at tilfredsstillande kommunikasjon pa land



og/eller sjo ma vere etablert for omrédet kan takast i bruk. Som opplyst i dialogmsetet , er
tilkomst via sjo leine er ikkje nok. Det gér allereie ein fylkesveg med 14g standard til
omradet. Eit nytt vegsamband ma vere realisert for eventuell utbygging i omréda kan ta til.
Statens vegvesen legg til grunn at rekkefolgekravet vert endra i samsvar med foringane
ovanfor for planen kan eigengodkjennast av kommunen.

Foresegn 3.1.4
Det var semje i dialogmetet om at denne foresegna ikkje har heimel i plan- og bygningslova

og ma utga fra planen.

Foresegn 3.2.1 - Spreidd bustad
I det fyste hoyringsutkastet til ny kommuneplan, lydde feresegna om spreidd
busetnad/bebyggelse slik:

2.2.3 Spreidd busetnad/bebyggelse (bustad, nceringsbygg, fritidsbusetnad)

Foremdlet gjeld spreidd busetnad (SB) med tilhayrande teknisk anlegg, garasje, uthus, vegar,
parkering m.m., jf. pbl § 11-7 nr. 5 b). Omrade for spreidd busetnad kan i planperioden
byggjast ut med det tal som er nemnd i tab.7 (bustad) og 8 (neering), jf. pbl § 11-11 nr. 2.

1 omrdder merka SE (spreidd eksisterande) er det ikkje opna for etablering av nye einingar i
planperioden. Forbodet mot etablering av nye einingar er ikkje til hinder for tiltak pa
eigedom med eksisterande bygningar.

Folgjande tiltak i omrade med kategori spreidd kan gjerast:

o Tiltak etter pbl § 20-1, 1.ledd, bokstav. ¢), e), f), h), i), og j)

e Tiltak som fell innafor foresegnene i pbl §§ 20-2, 20-3 og 20-4
* Pabygg kor samla bruksareal (BRA) er inntil 100m2

Det skal ikkje byggast pd dyrka eller dyrkbar mark, pa samanhengande innmarksbeite eller pa
samanhengande skogsomrade av hog bonitet, jf. pbl § 11-11 nr 1

I det andre hoyringsframlegget er foresegna endra til:

3.2.1 Spreidd bustad

Pé eigedom med eksisterande bygningar kan folgjande tiltak tillatast i trad med
eksisterande bruk, jfpbl § 11-11 nr 2:

e Tiltak etter pbl § 20-1, bokstav c), e), ), h), i), 0gj)

o Tiltak som fell innafor reglane i pbl §§ 20-2, 20-3 og 20-4

« Tilbygg og pabygg der samla bruksareal (BRA) er inntil 100m2 etter pbl §20-a)
o Arealoverforing eller tilleggsareal opptil 200 m? (samla) etter pbl §20-1 m)

Tiltak krev soknad om loyve etter pbl kapittel 20.

()

3.2.3 I'tillegg til omrada for LNF-spreidd som er vist pa plankartet har dei
eksisterande bygde bustad- og fritidsbustadeigedomane som er lista opp i tabell 9
status som LNF-spreidd bustad, jf punkt 3.2.1.

Setninga « omrader merka SE (spreidd eksisterande) er det ikkje opna for etablering av nye
einingar i planperioden» er utheva av oss ovanfor. Denne setninga er fjerna i det andre
hoyringsframlegget. I staden er det kome inn ei setning som seier kva «iltak som kan tillatast
i trad med eksisterande bruk» (0gsé utheva av oss ovanfor). Det kjem ikkje fram av foresegna
kva som ligg i omgrepet «eksisterande bruk». Dersom bruken knyter seg til arealferemdlet,



kan foresegna opne for nye einingar innanfor same foremal, til demes ei ny bustadeining pa
eigedom der det allereie er ein bustad. Dersom «eksisterande bruk» viser til omfanget av t.d.
bustader, vil ikkje foresegna opne for nye einingar.

Statens vegvesen rdr til at presiseringa om at det ikkje er opna for etablering av nye einingar i
planperioden vert innarbeidd att i foresegnene.

Vi gjer merksam pé at nye einingar i LNF-omréde er seknadspliktige som utvida bruk av avkeyrsle
etter veglova.

Overskrifta til § 3.2.1 har blitt endra frd ferste til andre hoyringsframlegg, og er no berre
«Spreidd bustad». Da foresegn 3.2.1 ogsé omhandlar fritidsbustader og nring, rar
vegvesenet til at den vert endra tilbake til «Spreidd busetnad (bustad, neringsbygg,
fritidsbustader)». Med bakgrunn i den nye overskrifta, har tabell 9.2 fatt tittelen «Bygde
fritidsbustadeigedomar med LNF-spreidd bustad». Denne overskrifta kan mistydast som ei
bruksendring fr fritidsbustad til bustad. Det er derfor trong for ei sprakleg klargjering her.

Andre merknader

[ forre utkast til planforesegner, var veglova kort nemnd under «Andre viktige lover og reglar
som styrer arealbruken i kommunen (ikkje uttomande)». Den er ikkje lenger nemnd der. Vi rér
til at den vert innarbeidd pa nytt, til demes med folgjande tekst:

Veglova. Lova har som foremal a tryggje planlegging, bygging, vedlikehald og drift
av offentlege og private vegar. Lova omhandlar mellom anna byggegrense langs veg
og soknad om avkayrsle. Tiltak som ikkje er soknadspliktige etter plan- og
bygningslova, kan likevel vere soknadspliktige etter veglova.

Vi vurderer at ei slik rettleiing er blitt szerleg viktig i etterkant av dei siste endringane i plan-
og bygningslova der fleire tiltak vert unnateke seknadsplikt. Den er ogsd viktig som
informasjon i tilknyting til kommuneplanen si opning for fleire tiltak i LNF-omrade.

Vidare saksgang
Statens vegvesen ber om at vi far foresegner som skal imetekome vére krav til gjennomsyn
for kommunen vedtek planen.

